
Con moita satisfacción teño a honra de presentar este Anuario Brigantino
2006, nº 29, herdeiro dunha longa traxectoria de traballo ben feito, que deu
e seguirá a dar a Betanzos o prestixio que por historia e por presente se

merece. O Anuario Brigantino tivo como precedente o libro dos «Xogos Froraes»
de 1918, editado polas Irmandades da Fala de Betanzos, cando era o seu presidente
don Francisco Vales Villamarín. Precisamente, este persoeiro sería o que fundaría
o Anuario trinta anos despois, no 1948. Saíu logo no 1949 e no 1951 para
desaparecer outros trinta anos. No 1981, con Vicente de la Fuente García como
Alcalde, rexurdiría de novo, non parando de estar na rúa cada ano desde aquela.

É, sen dúbida, un logro que transcende as conxunturas políticas e que se explica
polo sentir do pobo de Betanzos que ve nel un dos seus símbolos de identidade.
Por iso, nestes momentos, as miñas primeiras palabras non poden ser outras que
de apoio e ánimo para todas as persoas que o fan posible.

O actual director, Alfredo Erias Martínez, tomou nas súas mans esta
responsabilidade co número 6, o de 1983, de tal maneira que, co presente número,
xa leva dirixidos vintecatro. Os meus parabéns para el, para o subdirector Xosé
María Veiga Ferreira, para o secretario Xulio Cuns Lousa, para o Comité Científico,
para os colaboradores técnicos e, naturalmente, para os investigadores, que son
verdadeiramente a pedra angular sobre a que se asenta o prestixio do Anuario
Brigantino.

O meu especial agradecemento tamén para as institucións que nos axudan
(Deputación Provincial da Coruña, Banco Etcheverría, Caixa Galicia e Fundación
Manuel Villuendas Pena).

¡PARABÉNS  PARA  TODOS!

Ilma. Sra. Dona María Faraldo Botana

Alcaldesa-Presidenta do Excmo. Concello
de BetanzosFe

1 0Anne Heyvaert. «Buscando a sombra do carballo». 100x100 cm. Óleo sobre mapa. 2006.


